Ika-5 ng Safar 1436 AH 

SA NGALAN NG ALLAH ANG PINAKAMAHABAGIN PINAKAMAAWAIN
KABATAAN, PINAGMUMULAN NG PAG-ASA AT AMBISYON
Papuri sa Diyos na lumikha sa sangkatauhan sa iba’t-ibang yugto, at nag-utos sa atin na alagaan ang ating mga anak maging bata o matanda. Sumasaksi ako na walang ibang Diyos maliban sa Allah at na si Muhammad ay propeta at mensahero ng Diyos. Tinuruan niya ang kanyang mga kasama tungkol sa pag-ibig sa kabutihan at pinagbawalan sila sa landas ng mga kasamaan. Samakatwid, sila ang pinakamararangal na mga tao sa larangan ng etika at mga kilos, at ang pinakamabubuti rin sa kanilang mga salita at gawain. Gawaran nawa siya ng Allah (Subhanahu wa ta`ala) ng kapayapaan at karangalan, at pati ang kanyang mga kasama sa pandarayuhan at Ansâr (Mga Tagasuporta), at sinumang sumunod sa kanila sa katotohanan sa araw at gabi.
O mga tagapaglingkod ng Allah! Matakot sa Allah (Subhanahu wa ta`ala) at malaman na ang buhay ng sangkatauhan ay umaagos mula sa isang yugto papunta sa isa pa, mula pagkabata hanggang sa pagbibinata at pagdadalaga hanggang sa pagiging matanda. [Ang Allah ang lumikha sa iyo mula sa kahinaan, at ginawa ang kalakasan pagkatapos ng kahinaan, at pagkatapos ay ginawa ang kahinaan at puting buhok pagkatapos ng kalakasan. Nililikha Niya ang Kanyang naisin, at Siya ang Nakakaalam, ang Maykaya] (Surat Ar-Rūm/54). Bawat yugtong ito ay may kanya-kanyang katangian na dapat malaman ng bawat tao upang kayanin niya ito. Ang yugto ng pagkabata ang pinaka-delikadong yugto ng buhay ng tao dahil may katangian ito na magnais na tumuklas at inklinasyon na maging halimbawa at modelo na nagtatakda rito na maging iba. Bukod dito, minamarkahan ito ng pagbabago mula sa pag-asa sa ibang tao papunta sa inklinasyon na patunayan ang sarili. Sa kabilang banda, minamarkahan ang yugtong ito ng kasiglahan at mga aktibidad, na isang katotohanan kung bakit ang pagbibigay dito ng sapat ng atensyon ay isa sa mga pinakamahahalagang responsibilidad. Bukod pa rito, ang paniniguro ng tagumpay nito ay isa sa mga pinakakapuri-puring gawain. Sa isa mga mga Hadith ng Propeta (Salla Allahu alayhi wa sallam), may binanggit tungkol sa yugto ng kabataan at kung gaano ito kahalaga. Sa katotohanan, tiyak na tatanungin ang tao tungkol sa kung ano ang ginawa niya sa panahong ito. Ayon kay Abu Barza Al-Aslami (Radiya Allahu anhu), sinabi ng Propeta (Salla Allahu alayhi wa sallam) “Hindi gagalaw ang paa ng tao sa Araw ng Muling Pagkabuhay bago siya tanungin ng tungkol sa kanyang buhay, kung paano niya ito ginugol, ng tungkol sa kanyang kaalaman, kung ano ang ginawa niya rito, ng tungkol sa kanyang kayamanan, kung paano niya ito kinita at paano niya ito ginastos, at ng tungkol sa kanyang karunungan, kung ano ang ginawa niya rito.”
O mga Muslim!

Ang yugto ng kabataan para sa mga batang lalaki at batang babae ay nangangailangan na ang kanilang mga magulang ay maging mas maalam at magkaroon ng malalim na karunungan tungkol dito. Dapat din silang maging matalino sa kung paano ito haharapin, at sa mga pamamaraan ng nakabubuting edukasyon na dapat nilang pagtibayin sa sarili para sa kapakanan ng mga bata. Hindi magandang sundin ang landas ng kawalang-tiwala at mga pambibintang, at ang pang-mamaliit ng epekto ng yugtong ito sa kanilang buhay, o ang pangangatuwiran tulad ng kawalan ng oras at karamihan ng mga trabaho at responsibilidad. Ang pagkabigo sa pagpapalaki sa mga bata lalo na sa yugtong ito ay magbubunga ng mga problema sa hinaharap, at ang epekto ng pagkabigong ito ay maaaring umabot sa sikolohikal, pisikal, at mental na aspeto ng buhay, at iba pa, ng kanilang mga anak. Tunay nga, tatanungin ng Allah (Subhanahu wa ta`ala) ang lahat na responsible sa kanilang alaga. Nagsabi ang Propeta (Salla Allahu alayhi wa sallam) “Itinuturing na kaagad na makasalanan ang taong nagpapabaya sa pamilyang dapat niyang suportahan.” Dito, ang salitang “nagpapabaya” ay tumutukoy sa lahat ng apseto ng kakulangan na maaaring sa aspetong materyal o sa obligasyon sa edukasyon at pagdidisiplina. Samakatwid, ang isyung ito ay kailangang bigyan ng sapat na atensyon ng mga tagapagturo.

O mga tagapagturo!
Ang pagtuturo sa kabataan tungkol sa mga pag-uugali at kabutihan ay walang-kapantay sa kahalagahan at sa mga epekto at resulta nito. Sa totoo lang, ang mga kabataan ngayon ay ang mga tao sa hinaharap at sila ang pagkukunan ng pag-asa ng mga nasyon at sibilisasyon. Dapat nating sundan sa gayon, ang pagtuturo sa kanila, ng makabubuting asal at tiyak na mga paraan na maglalapit sa kanila sa mga kapita-pitagang prinsipyo, mabuting ugali, tamang pag-iisip, pagkamalikhain sa buhay, at pagmamahal sa trabaho. Gayundin, kailangang ituro ang mga paraan kung paano sila iiwas sa katamaran, mga walang kabuluhang salita at gawa, pag-aksaya ng oras, at bulag na paggaya sa mga pormalidad. Mga tagapagturo, posible lamang ito sa pamamagitan ng pagbigay atensyon sa ilang isyu; una sa lahat ay ang pakikipag-ugnayan sa kabataan nang ayon sa kanilang wika at pakikipag-usap sa kanila upang malaman ang kanilang mga pangangailangan. Bukod dito, kailangang pakinggan ang kanilang mga pananaw, intindihin ang kanilang mga ideya, at huwag balewalain ang kanilang mga problema. Ang ikalawang isyu ay ang pagtutuon ng pansin sa mga positibong aspeto ng kabataan kabilang ang kanilang mga talento at kakayahan, at kanilang malikhain at makabagong katuparan. Ikatlo, sa pamamagitan ng pag-aalaga sa kanilang pag-iisip at at pag-angat sa kanilang mga damdamin kapag sila ay nagkamali o sumasailalim sa isang pag-atake. Sa katunayan, ang pagpapabaya sa isyung ito ay magdadala ng mga malalalim na sugat sa kaluluwa na maaaring umabot sa punto ng galit at masamang pag-uugali. Ukol dito, ang tamang landas papunta sa relihiyon ay malinaw, dahil ang pinto ng pagsisisi ay laging bukas at ang paggawa ng mga pagkakamali ay maaaring maging dahilan ng mabilis na pagsisisi at panunumbalik sa makapangyarihang Diyos. Bukod dito, ang mga kasalanan ay maaari mabura at mga pagkakamali ay maaaring maging mabubuting gawa. Nagsabi ang Makapangyarihang Diyos [At sinumang hindi magparis sa Allah ng isa pang diyos o pumatay ng kaluluwa na ipinagbawal [na patayin], maliban sa pamamagitan ng karapatan, at huwag gumawa ng ipinagbabawal na pakikipagtalik. At sinumang gumawa noon ay parurusahan. Pinarami para sa kanya ay ang parusa sa Araw ng Muling Pagkabuhay, at maglalagi siya roon na napapahiya, maliban sa mga nagsisisi, naniniwala, at gumagawa ng mabuti. Para sa kanila, papalitan ng Allah ng kabutihan ang kanilang mga masasamang gawa. At kailanman ang Allah ang Mapagpatawad at Maawain] (Surat Al-Furqān/68-70).
O kabataan!

Kayo ang mga tao ng determinasyon at kalakasan, pagkukunan ng aktibidad at kabataan, na nagdadala ng pag-asa ng mga susunod na taon. Samakatwid, subukan ninyong laging mithiin ang kabutihan at gawin positibo ang inyong pananaw sa buhay. Walang puwang para sa mga negatibo mag-isip at walang kinabukasan para sa sinumang desperado. Subukang matuto mula sa iba’-ibang pagkukunan ng karunungan at edukasyon, at pumulot mula sa iba’-ibang mga turo. Sinumang magkamit ng karunungan ay nakakaangat sa iba, at pinupuri siya ng Diyos. Walang sibilisasyon o kaluwalhatian kung walang karunungan. Laging umiwas sa pakikialam sa pera ng iba at umiwas sa paninira ng mga reputasyon o pagiging sanhi ng korupsyon dahil ilalapit ka nito kaagad sa kaparusahan dahil itinuturing ang mga ito na isa sa mga pinakamatitinding kasalanan na kung saan napakasasama ng mga epekto. Dapat ninyong protektahan ang inyong mga sarili at pamilya, magkamit ng mataas na antas ng pag-uugali at mabuting gawi, magbigay ng maingat na pagsasaalang-alang sa mga isyu, at tratuhin nang maayos ang ibang tao. Bumubo ng mabuting pakikisama sa mga taong may mabubuting pag-uugali, at subukang maging totoo sa inyong mga pangako. Huwag maging interesado sa mga walang-kabuluhang bagay at hangal na isyu.
Matakot sa Allah (Subhanahu wa ta`ala), o kabataan, at balutin ang inyong mga sarili sa kabutihang asal at gayakan ito ng mga pangarap at karunungan. Panatilihin ang kabanalan sa inyong mga sarili at kumapit sa pinakamatibay na hawakan upang ang Makapangyarihang Diyos ay gantimpalaan kayo at tulungan kayo na gampanan ang inyong mga layunin at makamit ang inyong mga nais at ambisyon.
Sasabihin ko itong aking sariling kasabihan, at humihingi ako ng kapatawaran mula sa Allah (Subhanahu wa ta`ala) para sa akin at sa inyo, at sa lahat ng mga Muslim, kaya humingi kayo ng kapatawaran sa Kanya, at Siya ang Tagapagpatawad, ang Maawain, at tumawag sa Kanya at Siya ay tutugon sa inyo, dahil ang Allah (Subhanahu wa ta`ala) ang Pinakamapagbigay.
**********************************

Papuri sa Diyos na nag-utos sa kung ano ang magtutuwid ng kapakanan ng mga indibidwal at mga pamilya, at humimok sa pag-aalaga sa mga batang henerasyon mula sa kanilang pagkabata. Sumasaksi ako na walang ibang diyos maliban sa Allah at na si Muhammad, ang Kanyang tagapaglingkod at mensahero, ay gumabay sa sangkatauhan papunta sa kung saan ang mga anak ng Kanyang tagapaglingkod ay makakakita ng kaluwalhatian at kabutihan para sa kanilang mga komunidad. Gawaran nawa siya ng Allah (Subhanahu wa ta`ala) ng kapayapaan at karangalan, at pati ang kanyang pamilya, mga kasama, at sinumang nagtiwala sa kanyang paggabay at sumusunod sa kanyang Sunnah hanggang sa Araw ng Paghuhukom.
O mga tagapaglingkod ng Diyos!
Nabubuhay tayo sa mundong puno ng mga hamon, sagana sa mga impluwensya, kung kaya mas gusto nating protektahan ang ating mga anak at kabataan mula sa lahat ng uri ng maling pag-iisip at gawain na hindi tugma sa ating mga pinahahalagahan at hindi rumerespeto sa seguridad ng ating paligid. Kailangan ng mga kabataan ngayon ang sinumang susuporta at gagabay sa kanila sa kung ano ang para sa mabuting kapakanan sa kanilang mga buhay.
Ang edukasyon ng kabataan ay responsibilidad ng pamilya, ng paaralan, at ng buong komunidad. Hindi ito responsibilidad ng isang tao o grupo ng tao lamang, ito ay obligasyon ng kung sinumang nakapaligid sa kabataan. Subalit, dito, ang pangunahing pinagtutuunan ng pansin ay ang pamilya. Ang edukasyon ng kabataan ay nangangailangan na malaman nila ang kanilang mga responsibilidad sa kanilang mga sarili at kanilang bansa, at pati na rin kanilang obligasyon sa kanilang nasyon at mga pamilya. Sa katunayan, bahagi sila ng isang nasyon, at isa silang partido na may impluwensya sa komunidad. Samakatwid, hindi sila dapat balewalain o maliitin ng mga taong nangangalaga sa kapakanan ng bansa at ng mga tao. Upang maging posible ito, ang kabataan ay dapat bigyang edukasyon tungkol sa katapatan at debosyon, pagsisikap at kasipagan. Kailangan silang bigyan ng inayos na landas para sila maging malikhain at makabago. Nagsabi ang Makapangyarihang Diyos [Sa iyong mga sinabihan ng mga mapagpaimbabaw, "Tunay nga, kinakalaban ka ng mga tao, kaya matakot ka sa kanila." Ngunit pinataas [lamang] nito ang kanilang pananampalataya, at sinabi nila, "Sapat para sa amin ang Allah, at [Siya ang] pinakamahusay na tagapag-ayos ng mga pangyayari. Kaya sumagot sila nang may pabor at kapagbigayan mula sa Allah, at walang kapinsalaang dumapo sa kanila. At nagpursigi sila para sa kasiyahan ng Allah, at ang Allah ang may-ari ng napakalaking grasya].

Kaya, ipadala ang inyong pagpapala sa pinuno ng mga Mensahero (Salla Allahu alayhi wa sallam), tulad ng utos sa inyo ng Allah (Subhanahu wa ta`ala) sa Banal na Aklat na sa pamamagitan ng pagsasabi ng: [Tunay nga, ang Allah at ang Kanyang mga Anghel ay nagpadala ng mga pagpapala sa Propeta. O kayong mga naniniwala! Magpadala ng mga pagpapala sa kanya at salubungin siya (na may) mga pagbati] ( Surat Alhazab 56).

O Allah! Ipadala Mo ang Iyong awa kay Muhammad at sa pamilya ni Muhammad, tulad ng pagpapadala Mo ng Iyong awa kay Ibrahim (Abraham) at sa pamilya ni Ibrahim (Abraham). At ipadala Mo ang Iyong mga pagpapala kay Muhammad at sa pamilya ni Muhammad, tulad ng pagpapadala Mo ng Iyong mga pagpapala kay Ibrahim (Abraham) at sa pamilya ni Ibrahim (Abraham). Tunay na ikaw ang Pinaka-karapatdapat sa Papuri, Pinakadakila.

O Allah! Malugod nawa sa kanyang mga Makatuwirang Kalipa, kanyang mga asawa at ina ng mga naniniwala, kanyang mga kasama at lahat ng mga naniniwala, lalaki at babae sa Araw ng Paghuhukom, at malugod rin sa amin sa Iyong Awa, O Pinakamaawain.

O Allah! Pagpalain ang aming pagtitipon dito ngayon, at nawa’y humayo kami sa kapayapaan at sa proteksyon mula sa kasalanan, at huwag kaming gawing nagkukulang sa aming relihiyon.

O Allah!  Hinihingi namin sa Iyo ang gabay, debosyon, kalinisang-puri, at kayamanan.

O Allah! Hinihingi namin sa Iyo na gawaran ang bawat isa sa amin ng tapat na dila, ng mapagpakumbaba at nagsisising puso, ng mga mabubuting gawain, ng kapaki-pakinabang na kaalaman, ng matatag na paniniwala, ng dalisay na pananampalataya, at ng matuwid at pinagpalang kabuhayan. O Allah, Ikaw ang Pinakadakila at Pinakamarangal.

O Allah!  Gawaran nawa ng kaluwalhatian ang Islam at mga Muslim! At gawaran ng suporta at pagkakaisa ang Islam at mga Muslim, O Allah! Pahulugin ang mga maniniil at hindi naniniwala. O Allah! Gawaran nawa ng kapayapaan at seguridad ang lahat ng iyong mga tagapaglingkod.

O Allah! Gawaran ng seguridad ang aming mga tinubuang lupa! Gawaran kami ng tumatagal na kaligtasan at katatagan sa aming tinubuang lupa! Gawaran ng kaluwalhatian ang aming Sultan at suportahan siya ng katotohanan at gawin siyang gabay sa katotohanan. 

O Allah!  Padalhan kami ng ulan mula sa kalangitan at gawin kaming isa sa mga nakakaalala sa Iyo sa araw at gabi, at isa sa mga naghahangad ng Iyong kapatawaran sa gabi at madaling-araw.

O Allah! Padalhan kami ng mga pagpapala ng kalangitan at kasaganaan ng lupa, at pagpalain ang aming mga prutas at pananim at ang aming buong kabuhayan. O Allah, Ikaw ang Pinakadakila at Pinakamarangal.

O Allah! Bigyan kami ng kabutihan sa mundong ito at sa kabilang-buhay, at protektahan kami mula sa parusa ng Apoy."

O Allah! Huwag hayaang ang aming mga puso ay tumalikod matapos Mo kaming gabayan, at gawaran kami ng Iyong awa. Tunay nga, Ikaw ang Tagapagpakaloob.

O Allah! Nagkamali kami sa aming mga sarili, ang kung hindi Mo kami patatawarin at hindi kami bibigyan ng awa, siguradong magiging isa kami sa mga talunan."

O Allah! Patawarin ang lahat ng mga naniniwalang lalaki at babae, ang mga nabubuhay pa at mga nangamatay na, at Ikaw ang Pinaka-nakikinig at Pinaka-tumutugon.

Mga tagapaglingkod ng Allah (Subhanahu wa ta`ala)! “Ipinag-uutos ng Allah (Subhanahu wa ta`ala) ang hustisya, ang paggawa ng mabuti, at kagandahang-loob sa mga kaibigan at kamag-anak, at ipinagbabawal Niya ang lahat ng mga nakakahiyang gawain, at kawalang-hustisya, at paghihimagsik: Ipinag-uutos Niya sa iyo, upang sa gayon ay iyong maalala.”
